
YMATEB COMISIYNYDD YR HEDDLU A THROSEDDU | ADRODDIAD AROLYGU
AROLYGIAETH CWNSTABLIAETH A GWASANAETHAU TAN AC ACHUB El
FAWRHYDI: ‘AN INSPECTION OF THE EFFECTIVENESS OF THE POLICE AND
LAW ENFORCEMENT BODIES’ RESPONSE TO GROUP-BASED CHILD SEXUAL
EXPLOITATION IN ENGLAND AND WALES.’

Mae'r adroddiad hwn yn nodi'r canfyddiadau o arolygiadau thematig o heddluoedd.
Gwnaeth yr arolygiad hwn gan Arolygiaeth Cwnstabliaeth a Gwasanaethau Tan ac
Achub Ei Fawrhydi edrych ar ba mor effeithiol y mae heddluoedd a chyrff gorfodi'r
gyfraith yn ymateb i achosion o gamfanteisio'n rhywiol ar blant ar sail grip.

Ar y cyfan, canfu Arolygiaeth Cwnstabliaeth a Gwasanaethau Tan ac Achub Ei
Fawrhydi nad oes digon o wybodaeth ddibynadwy yn cael ei chasglu yn y maes hwn
ac oherwydd hynny, bod heddluoedd yn cael trafferth nodi a mynd i'r afael ag
achosion o gamfanteisio'n rhywiol ar blant ar sail grwp. Nodwyd argymhellion yr
adroddiad gennyf a byddaf yn uno unrhyw feysydd sy'n peri pryder &'n dulliau craffu
a goruchwylio yn Heddlu De Cymru.

Rwyf i a'r Prif Gwnstabl yn awyddus i sicrhau bod systemau a thimau penodedig o'r
safon uchaf ar waith fel y gallwn fod yn ddiflino yn ein hymdrech i fynd i'r afael ag
achosion o Gamfanteisio'n Rhywiol ar Blant yng Nghymru a Lloegr.

Mae Prif Gwnstabl Cynorthwyol Davies yn crynhoi ei farn ar yr adroddiad fel a
ganlyn:

‘Mae Heddlu De Cymru yn cydnabod y canfyddiadau a'r argymhellion a wnaed yn yr
adroddiad yn dilyn yr Arolygiad Thematig ar achosion o Gamfanteisio'n Rhywiol ar
Blant ar Sail Gnip.

Roedd yn braf nodi ac yn gysur gweld bod yr arolygiaeth wedi nodi bod
ymchwiliadau sy'n canolbwyntio ar y dioddefwr, trefniadau goruchwylio da ac
amrywiaeth eang o dechnegau ymchwiliol yn cael eu defnyddio.

Fodd bynnag, mae'r sefydliad yn cydnabod bod yr arolygiad hefyd wedi nodi bod lle i
wella mewn rhai meysydd, gan gynnwys ystyriaeth ehangach i achosion o
Gamfanteisio’n Rhywiol ar Blant ar sail grniwp, ystyriaeth i dactegau tarfu amgen, ac
anghysondeb cyfarfodydd strategaeth amlasiantaeth. Er ein bod wedi cael sicrwydd
gan waith ein swyddogion arbenigol, mae angen parhau i wella'r ymateb gan dimau
nad ydynt yn rhai arbenigol.

Mae'r sefydliad wedi mynd i'r afael &r meysydd hyn yn rhagweithiol ers mis Hydref
2022, ac mae gwaith buddsoddi sylweddol mewn adnoddau wedi arwain at sefydlu
timau penodedig i fynd i'r afael ag achosion o Gamfanteisio'n Rhywiol ar Blant ar
draws pob Uned Reoli Sylfaenol, ac mae ffocws parhaus clir ar wendidau ar lefel
strategol, tactegol a phartneriaeth, gan gynnwys gyda Rhaglen Hydrant Cyngor
Cenedlaethol Prif Swyddogion yr Heddlu, y Tasglu Camfanteisio'n Rhywiol ar Blant
Cenedlaethol, a Rhaglen waith Ymarfer Gwybodaeth am Fregusrwydd.’

Rwy'n ddiolchgar am sylwadau'r Prif Gwnstabl Cynorthwyol a'r ymrwymiad i ddiogelu
plant wrth sefydlu timau penodedig i fynd it afael ag achosion o Gamfanteisio’n
Rhywiol ar Blant. Mae'n amlwg bod Heddlu De Cymru yn ymrwymedig i fynd i'r afael
a'r mater hwn. Byddaf yn sicrhau bod fy Mwrdd Craffu ac Atebolrwydd yn gweithio'n
agos gyda Heddlu De Cymru i ystyried goruchwyliaeth bellach ar y mater hwn.

S ott

Y Gwir Anrh Alun Michael
Comisiynydd yr Heddlu a Throseddu De Cymru

